
Волков Г. «Вӗрентекенӗм, халӑхӑмар аслӑ...» 

 

Чӑн-чӑн сӑвӑҫ вилсен те вилмест... Юлашки самантченех Петр Петрович 

шухӑшлама, ӗмӗтленме пӑрахмарӗ. Унӑн пултарулӑхӗн пуянлӑхӗ иксӗлсссӗн 

туйӑнмастчӗ, поэзийӗн таппи вӑйсӑрланма пултараймасть, теттӗмӗр. Вилме 

пултарайман ҫын пекчӗ. Чӗри тапма чарӑничченех Хусанкай тӑван халӑха юратса 

пурӑнчӗ, ун малашлӑхӗ ҫинчен ӗмӗтленчӗ. Ыратнине чӑтмалла мар чух та тӑван 

халӑх ҫитӗнӗвӗсем унӑн пит-куҫне илемлӗ кулӑпа ҫутататчӗҫ. Сӑнӗ темӗнле 

ӑшшӑн курӑнакан пулатчӗ. Тӑван халӑха, тӑван сӑмаха, тӑван чӗлхене юлашки 

хут ассӑн сывличченех юрататчӗ Хусанкай. 

Юлашки кунсенче те сӑвӑ ҫырма мехелне ҫитерчӗ, вӑл тупрӗ. Унӑн юлашки 

йӗркисенче те - мал ӗмӗт, ӗненӳ, шанчӑк... 

Вӗрентекенӗм, халӑхӑмӑр аслӑ: 

Вӗҫӗ-хӗррисӗр ӑсӑ ун хевти... 

Ҫак сӑмахсене аслӑ сӑвӑҫӑмӑрӑн тупӑкӗ умӗнче тупа вырӑнне калама та 

пулӗ. 

Сӑвӑҫӑмӑр вилчӗ. Пирӗн халӑх хӑйӗн мухтавлӑ ывӑлне ӗмӗрне те манмӗ. 

Ҫакӑ хуйхӑпа хурлӑха сирсе ярать, пиртен аяккалла хӑ-валать. 

